
Taɛezrit 

 

 Taɛezrit d tamṭṭut ay yellan ur ɣer-s argaz. Di lqanun ur temxalaf ca d tsednan teyyiḍ. 

Nettat d tameṭṭut a d-ittawin tamɛict-nnes sɣer imdukal-nnes. Meḥsub qeɛ tiheǧǧulin neɣ 

tisednan illfen, ammin texs tili lḥalt-nsent, ma ur rcilent ca deg iyaren imezwura, ttwellant d 

tiɛezriyin, sa i qli n lweqt uberk.  

 

 Taɛzrit tsekken weḥd-s neɣ ɣer lehl-nnes; ud ttaqqalen c ɣer-s s tiṭ ur neḥli c, 

tettemsefham ammin iqedd nettat d imam-s am qaɛ tsednan n Icawiyen. Sa tqeddec di 

teddart am tsednan teyyiḍ, ttucen-as meḥsub dima leqdic ay yeḥlan. Daydin a tt-nettaf tẓeṭṭ 

ɣir ad tili imam-s tettkutta neɣ ɣir ad ilint issetma-s refffdent tiɣwsiwin yiẓagen. Tettireḍ 

aruḍen d ijediden. Akked tsednan ireclen u dud ḥeqqrent ca tiɛezriyin, ttutlant id-sent, 

ttirarent id-sent. 

 Taɛezrit d tameṭṭut “tilellit”, treg si taddart n lehl-nnes neɣ n urgaz-nnes, tettutla i wa 

texs, tettruḥa melmi texs, tettwella melmi texs, tettadef ɣer leqhawi, tettruḥa ɣer ssuq ɣer 

leɛras, treqqes: d lexṭari txeddem axeddim n yirgazen. 

 Tiɛezriyin d tisednan isserḥaben s inijawen, mbesseḥ xḍant d tiqeḥbiyin: tturdent 

labas ureɣ d uẓref d waruḍen iɣlan di leɛras. Ud ttɣennant ca labas am tsednan timuhaɣ, 

nehentin reqqsent, leɛras teggent-hen jar-asent kul aseggas bac ad d-awint sswared ma u ɣer-

sent ca n lxedmet. 

 Taɛezrit u tt-ssragen ca seg uqewwar neɣ si ttufiq n taddart, tenjem ad twella ɣer 

tmudri taḥlalt, ɣer tmeddurt-nnes n zik. Ɣir ad tercel tenjem ad tili d tameṭṭut n leḥlal, ad 

teǧǧ “ tilelli ” a s-ittwawcen seg a tella d taɛezrit. Llan leɛruc mani taɛzrit u tsekken ca ɣer 

lehl-nnes, u tesserḥab ca s inijawen-nnes di taddart n lehl-nnes. 

 Memmi-s n tɛezrit ami ttsemman akebbul, d memmt-s n tawya n yemma-s, 

ttsemmin-as f isem n tawya n yemma-s. Daydin a f nettaf ismawen am “ Benḥmama, 

Benfeṭṭuma, ɛlaxaṭer u tenjim a s tuc i memmi-s isem n yiǧ jar iryazen ay yellan d inijawen-

nnes zik. Ma d yelli-s n tɛezrit tettɛac ammin tettɛac mmam-s deg Wawras, u tt-beɣɣḍen, u 

tt-ɛezzlen, treccel ammin recclent tmeččukin teyyiḍ n Wawra 

                                          A.Basset, Textes berbères de l’Aurès (parler des Ait-Frah), Paris,  Maisonneuve, 1961, pp 99-101. 



 

I-Tigzi n uḍris  

 

1. Γef matta yettutlay uḍris-a ? 

2. Matta tettegg tɛezrit di taddart n lehl-nnes ? 

3. Mamek tettɛac tɛezrit ? uc-d imedyaten ? 

4. Mamek tenjem tɛezrit ad twella d tamṭṭut n leḥlal ? 

 

II-Amawal 

1-Uc-d awalen-a s tantala taqbaylit. 

Ttaqqalen, Txes, Tettadef, Inijawen, Tamudri, Treccel. 

2-Uc-d aknaw n wawal “ Tahyuyt” seg uḍris. 

 

III-Tajerrumt 

1- Kkes-d seg uḍris imyagen n tigawt yeftin ɣer urmir ussid? 

2- Kkes-d seg uḍris imeqqimen n yisem yellan deg uḍris? 

3- Kkes-d seg uḍris tinzaɣ akk yellan deg-s? 

4- Waɛ taseddart tis snat ɣer usget? 

 

IV- Tanfalit 

Waɛa snat n tseddarin tineggura ɣer tantala taqbaylit. 

 

 


